
BOSHLANGICH SINF
O‘QUVCHILARINING
KOMMUNIKATIV
KOMPETENTLIGI
TUSHUNCHASI

Sa’dullayeva Nafisa Ilhomjon qizi

University of Business and Science
70110501-Ta’'lim va tarbiya nazariyasi va metodikasi
(boshlang‘ich ta’lim) mutaxassisligi magistranti

Abdullayev Azimjon Abduvali o‘g’li
UBS, Maktabgacha-Boshlang‘ich ta’lim va
sport faoliyati kafedrasi dotsenti, PhD

Annotatsiya: Mazkur magolada zamonaviy ta’limni modernizatsiya qilish sharoitida boshlang‘ich sinf o‘quvchilarining
kommunikativ kompetentligini shakllantirishning nazariy-metodik asoslari tahlil gilingan. Tadgiqotda “kompetensiya” va
“kompetentlik” tushunchalarining etimologiyasi, ularning o‘zaro fargli va oxshash jihatlari hamda ushbu terminlarning
ta’lim sohasiga kirib kelishi borasidagi ayrim qarashlar yoritilgan. Tadqigot natijalariga ko‘ra, kommunikativ kompetentlikni
rivojlantirishga ta’sir etuvchi obyektiv va subyektiv omillar bo‘yicha xulosalar bayon etilgan.

boshlang‘ich ta’lim, kommunikativ kompetentlik, kompetensiya, muloqot etnografiyasi, lingvistik kompeten-
siya, tolerantlik, modulli ta’lim, interfaol metodlar, shaxsga yo‘naltirilgan ta’lim, ijtimoiy ko‘nikmalar.
Abstract: This article analyzes the theoretical and methodological foundations of forming communicative competence
in primary school students in the context of modernizing contemporary education. The study highlights the etymology of
the concepts “competence” and “competency,” their similarities and differences, as well as various perspectives on the
introduction of these terms into the field of education. Based on the research findings, conclusions regarding objective
and subjective factors influencing the development of communicative competence are presented.

primary education, communicative competence, competence, ethnography of communication, linguistic
competence, tolerance, modular education, interactive methods, learner-centered education, social skills.
AHHOTauus: B gaHHoM cTatbe aHanM3MpyrTCsl TEOPETUKO-METOANYECKME OCHOBbI (POPMUPOBAHNST KOMMYHUKATUBHOMN
KOMMETEHTHOCTM YYaLLMXCS HaYanbHbIX KNacCoB B YCIOBUSAX MOAEPHM3ALNN COAEPKAHNSI COBPEMEHHOTO 0Opa3oBaHUS.
B nccnemoBaHum ocBeLLaOTCA STUMOSIOMUS NMOHATUA “KOMMNETEHUMSA” 1 “KOMMNETEHTHOCTL”, X B3aMMOCBA3b U pas3nuyung,
a Takke HEKOTOpble MOAXOAbl K BHEAPEHWUIO AAaHHbLIX TEPMUHOB B cdhepy obpasoBaHus. o pesynstatam MccnegoBaHus
npeacTaBneHbl BbiBOAbl 06 06EKTUBHBIX U CYyOBbEKTUBHBIX (DakTopax, BAUSHOLNX HA pa3BUTME KOMMYHUKATUBHOW KOM-
NEeTEHTHOCTW.

Ha4yarbHoe o6pasoBaH|/|e, KOMMYHUKaTUBHAA KOMMNETEHTHOCTb, KOMMNEeTeHUuA, aTHorpadumsa
00LLEeHMs, NMUHTBUCTMYECKAs KOMMNETEHLNS, TONEepPaHTHOCTb, MOAYJ1IbHOE o6yqume, MHTEepPaKTUBHbIE MeToAbl, JINYHOCT-
HO-OpMEeHTUpOBaHHOE O6y‘49HM€, counaribHble HaBbIKW.

Axborot texnologiyalari shiddat bilan rivojlanayotgan bugungi kunda ta’lim tizimining ustuvor vazifalari-
dan biri nafaqat bilimli, balki muloqotga kirishuvchan, o‘z fikrini erkin va mantigiy bayon eta oladigan mustaqil
shaxsni tarbiyalashdan iboratdir. Aynigsa, ta’lim tizimining boshlang‘ich sinf bosgichi bolada ijtimoiy ko‘nik-
malarning poydevori qo‘yiladigan eng muhim bosqich hisoblanadi. O‘zbekiston Respublikasida ta’lim sohasida
amalga oshirilayotgan tub islohotlar negizida ham o‘quvchilarda hayotiy ko‘nikmalarni shakllantirish masalasi
ustuvor vazifalar gatorida aks etmoqgda. Jumladan, Prezidentimiz Shavkat Mirziyoyev ta’kidlaganidek: “Biz
maktab ostonasidan gadam qo'yib kelayotgan har bir bolani o‘z fikriga ega, mustaqil fikrlaydigan, zamonaviy
bilim va ko‘nikmalarni egallagan shaxs sifatida tarbiyalashimiz shart”. Bu vazifa bevosita boshlang‘ich sinf
o‘quvchilarida kommunikativ kompetentlikni rivojlantirish zaruratini keltirib chigaradi. Zero, Yangi O‘zbekiston-
ning taraqqiyot strategiyasida ta’lim sifatini oshirish va xalqaro baholash dasturlari (PISA, PIRLS) talablariga
moslashish bosh maqgsad qilib belgilangan.

O‘zbekiston Respublikasining “Ta’lim to‘g‘risida”gi Qonuni va Milliy o‘quv dasturida o‘quvchilarning nutqiy
hamda mulogot madaniyatini yuksaltirishga alohida urg‘u berilgan. Zamonaviy ta’lim paradigmasida “bilim,
ko‘nikma, malaka” tushunchalari o‘rnini “kompetensiya” tushunchasi egallashi bejiz emas. Boshlang‘ich sinf
o‘quvchisining kommunikativ kompetentligi deganda fagat grammatik goidalarni bilish emas, balki turli nutqiy
vaziyatlarda o‘zaro hamkorlikka kirisha olish, axborotni tahlil gilish va uni to‘g‘ri yetkazish qobiliyati tushuniladi.
Shu o‘rinda kommunikativ kompetensiya va kompetentlik tushunchalarining o‘zaro bog'ligligi hamda farqli jihat-
lariga to‘xtalib o'tish joiz.

“Kommunikativ kompetensiya tushunchasi tilshunoslikda ishlab chiqilganidek, lingvistik kompetensiya
tushunchasining nomuvofigligiga javoban paydo bo‘lgan”. Ya’ni kommunikativ kompetensiya til foydalanuv-
chisining sintaksis, morfologiya, fonologiya va shunga o‘xshash grammatik bilimlarini gamrab oladi, biroq
bu bilimlarni so‘zlarni gachon va ganday to‘g'ri ishlatishni funksional hamda ijtimoiy jihatdan anglash bilan
uyg‘unlashtiradi. Mazkur atama 1966-yilda Dell Hymes tomonidan Noam Xomskiyning lingvistik kompeten-
siya va nutqiy faoliyat o‘rtasidagi tafovutni yetarlicha izohlab bera olmasligiga munosabat sifatida kiritilgan.
Xomskiyning mavhum kompetensiya tushunchasini to‘ldirish magsadida Hymes kommunikativ kompetensiyani
etnografik jihatdan tadqiq etib, unda “kommunikativ shakl va funksiya o‘zaro uzviy bog'liq” ekanini asoslab
berdi. Bugungi kunda Hymes tomonidan ilgari surilgan ushbu yondashuv aloga etnografiyasi doirasida keng
go'llanib kelinmoqgda. Pedagogik manbalarga ko‘ra, 1959-1960- yillarda R. Uayt asarlarida “kompetensiya —
inson hayoti va shaxs motivatsiyasiga asoslangan yaxlit konsepsiya” sifatida talgin gilingan. Bundan xulosa
gilish mumkinki, Yevropada kompetensiya tushunchasiga 1970- yillardan boshlab tizimli va to‘lagonli izohlar
berila boshlangan. Pedagogik atamalar lug‘atida “kompetensiya — u yoki bu soha bo‘yicha bilimdonlik” sifatida
ta'riflangan bo‘lsa, O‘zbekiston milliy ensiklopediyasida “kompetensiya — 1) muayyan davlat organi (mahalliy
0'zini 0‘zi boshgarish organi) yoki mansabdor shaxsning qonun, ustav yoki boshqga hujjat bilan belgilangan
vakolatlari, huquq va burchlari doirasi; 2) u yoki bu sohadagi bilimlar va tajriba” deb izohlanadi.

Kompetensiya atamasi lug‘aviy jihatdan chuqur bilimga asoslangan qobiliyat va layoqatlilik darajasini
anglatadi. Mazmunan esa faoliyat jarayonida nazariy bilimlardan samarali foydalanish, yuqori darajadagi kasbiy
malaka, mahorat va igtidorni namoyon eta olishni bildiradi. Umuman olganda, “kompetensiya” va “kompe-
tentlilik” tushunchalariga berilgan ta’riflarda kompetensiya muayyan faoliyatda talab etiladigan xulg-atvor va
o'zini tutish mezonlari sifatida talqgin qilinsa, kompetentlilik ushbu talabga moslik darajasi, ya’ni kompetensiyani
amaliy faoliyatda namoyon etishning pirovard natijasi sifatida izohlanadi.

Kompetentlilik tushunchasi (lotinchadan competentia, competere so‘zlaridan olingan bo'lib — “birgalikda
erishaman, gozonaman, mos kelaman, to‘g‘ri kelaman” degan ma’noni bildiradi) lug‘atlarda esa “nimadir
to‘g‘risida fikr yuritishga yo‘l beradigan bilimlarga ega bo'lish”, “xabardor bo‘Imoq, huqugli bo‘lmoq” tarzida izoh-
lanadi. Amalda ko‘plab lug‘at tuzuvchilar “kompetentlik” va “kompetensiya” kategoriyalarini chegaralab ko‘rsa-
tadilar, birog kompetentlik ta’riflari ko‘pincha o‘xshash bo‘lib, bir-birini to‘ldiradi, shu bilan birga kompetensiya
tushunchasi uchun yagona izoh mavjud emas, u “vakolatlar yig‘indisi (huquq va majburiyatlar) — gandaydir
organ yoki lavozimli shaxsning qonun va nizomlar bilan belgilab qo‘yilgan huquqiy doirasi”, “nimadir to‘g‘risida
fikr yuritishga yo‘l beradigan bilimlarga egalik qgilish”, “kimdir yaxshi xabardor bo‘lgan savollar sohasi” kabi
ma’nolarda talqgin qilinadi.

O‘zbek olimi N. M. Muslimovning fikricha, inglizcha “competence” tushunchasining lug‘aviy ma’nosi “qobi-
liyat’ni anglatadi, biroq kompetensiya atamasi bilim, ko‘nikma, mahorat va qobiliyatlarning integratsiyalashgan
majmuasini ifodalaydi. Boshqga bir o‘zbek olimi I. Alievning ta’kidlashicha, kompetentlik deganda muayyan egal-
langan kompetensiya, ya’ni ma’lum sifatlarning to‘liq shakllangan majmui tushuniladi. Mazkur tushuncha lug‘at-
larda ham “nimadir to‘g‘risida fikr yuritishga yo‘l beradigan bilimlarga ega bo‘lish”, “xabardor bo‘lmoq, huquqli
bo‘Imoq” tarzida izohlanadi. Shuningdek, kompetensiya tushunchasi “vakolatlar yig‘indisi (huquq va majburi-
yatlar)”, “bilim va malakaga egalik”, “muayyan soha bo‘yicha xabardorlik” mazmunlarida qo‘llaniladi. Demak,
kompetentlikning mazmuni turli sohalarda turlicha talgin etiladi.

Rus olimi N. V. Tarasova esa “kompetensiya” tushunchasini muammoni hal etish jarayonida bilim va
vaziyat, bilim va harakat o‘rtasidagi bog‘liglikni ta’minlash imkonini beruvchi bilimlar, gadriyatlar va layoqatlarga
asoslangan umumiy qobiliyat sifatida izohlaydi. Ushbu yondashuvdan kelib chigib, kompetensiyani insonning
mavijud bilimlari va hayotiy tajribasiga tayangan holda muayyan muammoni samarali hal etish qobiliyati sifa-

tida talgin qilish mumkin. Ta’lim sohasida keng qo‘llanilayotgan “kompetentlik” tushunchasi dastlab psixologik

tadqiqotlar natijasida shakllangan bo'lib, u mutaxassisning kutiimagan va noan’anaviy vaziyatlarda o‘zini tutishi,
mulogotga kirishishi hamda ziddiyatli axborotlar bilan ishlashda tizimli harakatlar rejasiga ega bo'lish gobiliyatini
ifodalaydi. Shu bilan birga, kompetensiyalar shaxsdan o‘z bilimlarini uzluksiz boyitib borishni, ijtimoiy talablarni
chuqur anglashni hamda yangi axborotlarni izlab topish, saralash va amaliy faoliyatga tatbiq etish mahoratini
talab qiladi. Mazkur tushuncha shaxsning intellektual salohiyati va ijtimoiy-kasbiy shakllanishiga asoslangan
real sifat ko‘rsatkichi bo‘lib, muayyan jarayonlarda yuqori natijadorlikka erishish uchun zarur bo‘lgan bilim,
ko‘nikma va faoliyat usullari majmuasini o‘zida mujassam etadi. Shu sababli kompetentlik talabalarning o‘quv
jarayonidagi tayyorgarlik darajasiga nisbatan go'yiladigan tizimli va kompleks talab sifatida namoyon bo'ladi.
Hozirgi davrda “‘kommunikativ kompetentlik” deb e’tirof etiladigan samarali mulogot ko‘nikmalari ko‘plab
tadqiqotchilarning diggat markazida bo'lib, tilshunoslik, sotsiologiya, ijtimoiy psixologiya va pedagogika fanlari
doirasida shaxslararo munosabatlar hamda kommunikativ xatti-harakatlarni nazariy asoslashga alohida e’tibor
garatilmoqda.

Kompetentlik fenomenining mohiyati va tarkibiy tuzilmasini chuqur tahlil qilish uning o‘zaro dialektik bog'lig-
likka ega bo‘lgan ikki asosiy darajasini ajratib ko‘rsatish imkonini beradi: birinchi daraja subyektning mulogot
jarayonidagi kommunikativ xulg-atvori va tashqi namoyon bo'lish xususiyatlari bilan belgilanadi, ikkinchi daraja
esa o‘gituvchining kasbiy motivatsiyasi, kommunikativ gadriyatlarga yo‘naltiriiganligi hamda mulogotga bo‘lgan
ichki ehtiyoji bilan tavsiflanadi. Boshlang‘ich sinf o‘quvchilarining kommunikativ kompetentligi, avvalo, tolerant
munosabatlar muhitida rivojlanadi. O‘quv jarayoniga noan’anaviy topshiriglarning tatbiq etilishi talabalardan
keng mushohada yuritishni, ma’lumotlarni giyosiy tahlil gilish va asoslab berish ko‘nikmalarini, mavjud bilimlarni
yangi vaziyatlarga ko‘chira olish layogatini talab etadi. Natijada talabalar axborot ogimidan zarur ma’lumotlarni
mustaqil tanlash, tahlil qilish va loyihalarni kreativ tarzda rasmiylashtirish imkoniyatiga ega bo‘ladilar. Kommu-
nikativ kompetentlikning nazariy va amaliy jihatlari hamda unga ta’sir etuvchi obyektiv va subyektiv omillarni
o‘rganish asosida quyidagi umumiy xulosaga kelish mumkin: talabada mulogotga bo‘lgan ichki ehtiyoj va qgizi-
gishlarni diagnostika gilish, shuningdek, mulogot ko‘nikmalarini shakllantirishning samarali metod va strategi-
yalarini to‘g’ri tanlash uning ijtimoiy-pedagogik vaziyatlarni to‘g‘ri baholashi, samarali muloqotga kirishishi va
ta’lim jarayonida ongli faol ishtirok etishini ta’minlaydi. Layoqatli yondashuvning tayanch kompetensiyalar bilan
uyg‘unlashuvi ta’lim samaradorligini yangi bosqichga olib chigib, modulli ta’lim tizimi orqali har bir talaba uchun
individual o‘quv trayektoriyasini shakllantiradi va jarayonni kommunikativ yo‘nalishga buradi, natijada nafagat
bilim olish metodikasi modernizatsiya qilinadi, balki talabalarning mulogotga bo‘lgan motivatsiyasi va intellek-
tual faolligi ham sezilarli darajada ortadi.

Yuqoridagi tahlillar asosida quyidagi xulosaga kelish mumkin: kommunikativ kompetentlik fagat gram-
matik bilimlar yig‘indisi bo‘Imay, balki til birliklaridan muayyan ijtimoiy-nutqiy vaziyatlarda funksional va sama-
rali foydalanish qobiliyatidir, bunda kompetensiya talab qgilinadigan xulg-atvor standarti bo‘lsa, kompetentlik
ushbu standartning shaxsda namoyon bo'lish darajasini ifodalaydi. O‘quvchilarda mulogot ko‘nikmalarini rivoj-
lantirish ularning ichki motivatsiyasi va tolerant munosabatlar muhitiga bevosita bog‘liq bo‘lib, noan’anaviy
topshiriglarning go‘llanilishi axborotni mustaqil tahlil gilish va kreativ garorlar qabul qilish layoqgatini oshiradi.
Zamonaviy modulli ta’lim va individual o‘quv trayektoriyalari esa o‘quvchilarning mulogotga bo‘lgan ishtiyoqini
kuchaytirib, kommunikativ kompetentlikni shakllantirish orqali ta’lim sifatini oshirish va xalgaro baholash dastur-
lari — PISA, PIRLS - talablariga javob beradigan barkamol shaxsni tarbiyalashning fundamental sharti sifatida
namoyon bo‘ladi.

Foydalanilgan adabiyotlar ro‘yxati:

1. Mo‘minova G. G'. Boshlang'ich sinf o‘quvchilarida lingvistik kompetensiyani shakllantirish mazmuni va xususiyatlari //
“Jamiyat va innovatsiyalar” fanlararo ilmiy jurnali. — Toshkent, 2023. — B. 22-26.

2. Mo‘minova G. G'. Boshlang‘ich sinf ona tili darslarida kompetensiyaviy yondashuvning ahamiyati / NamDU lImiy
axborotnomasi, maxsus son. — Namangan, 2021. — B. 881-885.

3. Mo‘minova G. G'. Lingvistik kompetensiya turlari: mohiyati va tuzilishi // Pedagogik mahorat: ilmiy-nazariy va metodik
jurnal. — 2023. — Ne 1. — B. 244-250.

4. Abdullayev A. Universal ta’limiy faoliyatlar: shaxsga xos universal ta’limiy faoliyatlar // Maktabgacha va maktab ta’limi
jurnali. —2025. — T. 3. = Ne 9.

5. Abdullayev A. Kichik yoshdagi o‘quvchilarda universal ta’limiy faoliyatlarni shakllantirish nazariyasi // Maktabgacha va
maktab ta’limi jurnali. — 2025. — T. 3. — Ne 10.

6. Abdullaev A. Universal Educational Activities in Primary Grades // Jurnal Pendidikan Guru Sekolah Dasar. — 2024. —T.
2.—Ne 1.

7. Abdullaev A. Universal Educational Activities in Primary Grades. — 2024.

8. Communicative competence // Wikipedia, the free encyclopedia. — URL: https://en.wikipedia.org/wiki/Communica-
tive_competence

593



13.00.00 Pedagogika fanlari

13.00.01 Pedagogika nazariyasi. Pedagogik ta’limotlar tarixi

13.00.02 Ta’lim va tarbiya nazariyasi va metodikasi (sohalar bo‘yicha)
13.00.03 Maxsus pedagogika

13.00.04  Jismoniy tarbiya va sport mashg‘ulotlari nazariyasi va metodikasi
13.00.05 Kasb-hunar ta’limi nazariyasi va metodikasi

13.00.06 Elektron ta’lim nazariyasi va metodikasi (ta’lim sohalari va bosgichlari bo‘yicha)
13.00.07 Ta’limda menejment

13.00.08 Maktabgacha ta’lim va tarbiya nazariyasi va metodikasi
13.00.09 ljtimoiy pedagogika

07.00.00 Tarix fanlari

19.00.00 Psixologiya fanlari

01.00.00 Fizika-matematika fanlari

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari




=y

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2026. Nel

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko'rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr raqami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



